
dashAvatArastotram

த³ஶாவதாரஸ்தோத்ரம்

மக்³நா யதா³ஜ்யா ப்ரலயே பயோதா⁴ பு³த்³தா⁴ரிதோ யேந ததா³ஹி வேத:³ ।
மீநாவதாராய க³தா³த⁴ராய தஸ்மை நம:ஶ்ரீமது⁴ஸூத³நாய ॥ 1॥
கல்பாந்தகாலே ப்ரு’தி²வீம் த³தா⁴ர,ப்ரு’ஷ்டே²ऽச்யுதோ ய:ஸலிலே நிமக்³நாம் ।
கூர்மாவதாராய நமோऽஸ்து தஸ்மை பீதாம்ப³ராய ப்ரியத³ர்ஶநாய ॥ 2॥
ரஸாதலஸ்தா² த⁴ரணீ கிலைஷா த³ம்ஷ்ட்ராக்³ரபா⁴கே³ந த்⁴ரு’தா ஹி யேந ।
வராஹரூபாய ஜநார்த³நாய தஸ்மை நம:கைடப⁴நாஶநாய ॥ 3॥
ஸ்தம்ப⁴ம் விதா³ர்ய ப்ரணதம் ஹி ப⁴க்தம் ரக்ஷ ப்ரஹ்லாத³மதோ² விநாஶ்ய ।
தை³த்யம் நமோ யோ நரஸிம்ஹமூர்திர்தீ³ப்தாநலார்கத்³யுதயே து தஸ்மை ॥ 4॥
ச²லேந யோऽஜஶ்ச ப³லிம் நிநாய பாதாலதே³ஶம் ஹ்யதிதா³நஶீலம் ।
அநந்தரூபஶ்ச நமஸ்க்ரு’த:ஸ மயா ஹரிர்வாமநரூபதா⁴ரீ ॥ 5॥
பிதுர்வதா⁴மர்ஷரர்யேண யேந த்ரி:ஸப்தவாராந்ஸமரே ஹதாஶ்ச ।
க்ஷத்ரா: பிதுஸ்தர்பணமாஹிதஞ்ச தஸ்மை நமோ பா⁴ர்க³வரூபிணே தே ॥ 6॥
த³ஶாநநம் ய:ஸமரே நிஹத்ய,ப³த்³தா⁴ பயோதி⁴ம் ஹரிஸைந்யசாரீ ।
அயோநிஜாம் ஸத்வரமுத்³த³தா⁴ர ஸீதாபதிம் தம் ப்ரணமாமி ராமம் ॥ 7॥
விலோலநேநம் மது⁴ஸிக்தவக்த்ரம் ப்ரஸந்நமூர்திம் ஜ்வலத³ர்கபா⁴ஸம் ।
க்ரு’ஷ்ணாக்³ரஜம் தம் ப³லப⁴த்³ரரூபம் நீலாம்ப³ரம் ஸீரகரம் நமாமி ॥ 8॥
பத்³மாஸநஸ்த:²ஸ்தி²ரப³த்³த⁴த்³ரு’ஷ்டிர்ஜிதேந்த்³ரியோ நிந்தி³தஜீவகா⁴த: ।
நமோऽஸ்து தே மோஹவிநாஶகாய ஜிநாய பு³த்³தா⁴ய ச கேஶவாய ॥ 9॥
ம்லேச்சா²ந் நிஹந்தும் லப⁴தே து ஜந்ம கலௌ ச கல்கீ த³ஶமாவதார: ।
நமோऽஸ்து தஸ்மை நரகாந்தகாய தே³வாதி³தே³வாய மஹாத்மநே ச ॥ 10॥
இதி த³ஶாவதாரஸ்தோத்ரம் ஸம்பூர்ணம் ।

